
«Կառուցողական երկխոսության հանձնառություն» ծրագրի 

պաշտոնական բացում 
 

2017 թվականի հուլիսի 14-ին՝ ժամը 11.00-ին, «Էրեբունի Պլազա» բիզնես կենտրոնի «Էրեբունի» սրահում տեղի 

կունենա Եվրոպական միության կողմից ֆինանսավորվող «Կառուցողական երկխոսության հանձնառություն» 

ծրագրի պաշտոնական բացման արարողությունը:  

Պաշտոնական բացման արարողությանը ողջույնի խոսքով հանդես կգան Հայաստանում Եվրոպական միության 

պատվիրակության ղեկավար, դեսպան Ն.Գ. պարոն Պյոտր Անտոնի Սվիտալսկին, ՀՀ կառավարության 

ներկայացուցիչը և «Իրավաբանների հայկական ասոցիացիա» ՀԿ նախագահ, «Կառուցողական երկխոսության 

հանձնառություն» ծրագրի ղեկավար Կարեն Զադոյանը: Վերջինս նաև կներկայացնի «Կառուցողական 

երկխոսության հանձնառություն» ծրագրի նպատակը և ուղղությունները, ինչպես նաև Ծրագրի շրջանակներում 

մինչ օրս իրականացված գործողությունները և միջանկյալ արդյունքները: 

Ծրագրի շրջանակներում ծրագրային թիմի կողմից իրականացվել է Հայաստանի քաղաքացիական 

հասարակության կազմակերպությունների քարտեզագրում և Ծրագրի թիրախային ոլորտների հատկորոշում, որի 

արդյունքները նույնպես կներկայացվեն միջոցառման ընթացքում:  

Միջոցառմանը կմասնակցեն ներկայացուցիչներ միջազգային կազմակերպություններից, պետական մարմիններից, 

քաղաքացիական հասարակության կազմակերպություններից և ԶԼՄ-ներից: Նրանք հնարավորություն կունենան՝ 

հարցեր տալու և մասնակցելու քննարկումներին:   

 

«Կառուցողական երկխոսության հանձնառություն» ծրագիրն իրականացվում է «Իրավաբանների հայկական ասոցիացիա» ՀԿ-ի կողմից 

գործընկերներ «Ագորա Սենթրլ Յուրոփ» ՀԿ-ի (Չեխիա), «Ժողովրդավարական կրթության հայկական կենտրոն-ՍԻՎԻՏԱՍ» ՀԿ-ի, «Մարդկային 

զարգացման միջազգային կենտրոն» ՀԿ-ի, «ՓՄՁ Համագործակցության Ասոցիացիա» ՀԿ-ի և «Հայաստանի համայնքների միություն» 

իրավաբանական անձանց միության հետ համագործակցությամբ: 

 

Ծրագրի հիմնական նպատակն է Ծրագրի թիրախային ոլորտներում մեծացնել քաղաքացիական հասարակության կազմակերպությունների 

(ՔՀԿ) և դրանց կոալիցիաների/ցանցերի ազդեցությունը հանրային քաղաքականության մշակման գործընթացի վրա, ինչպես նաև 

Հայաստանում ՔՀԿ-ների՝ ոլորտային կոալիցիաներ կազմելու կարողությունների ուժեղացումը, հանրային քաղաքականությունների 

ձևավորման գործընթացներում մասնակցությունը, թիրախային ոլորտներում խնդիրների հատկորոշումը և համապատասխան 

քաղաքականությունների մշակումը, ինչպես նաև տեղական ինքնակառավարման ու կենտրոնական պետական մարմինների հետ 

քաղաքականությունների մշակման գործընթացում կառուցողական և ռազմավարական փոխգործակցությունը: Ծրագիրն ունի 

դրամաշնորհային բաղադրիչ, որի շրջանակներում ենթադրամաշնորհներ կտրամադրվեն ՔՀԿ-ներին և ՔՀԿ-ների կոալիցիաներին: Ծրագրի 

թիրախային ոլորտները 9-ն են, այդ թվում՝ արդարադատությունը, կրթությունը, բիզնեսը: 

 

Իրավաբանների հայկական ասոցիացիան (ԻՀԱ) ստեղծվել է 1995թ.-ին: ԻՀԱ-ի առաքելությունն է նպաստել Հայաստանում իրավունքի 

գերակայության, ժողովրդավարության և քաղաքացիական հասարակության կայացմանը, որտեղ բնակչությունը իրազեկ է, իսկ նրա 

իրավունքները՝ պաշտպանված: Մինչև 2016 թ. փետրվար ամիսը ԻՀԱ-ի անվանումն էր Հայասատանի երիտասարդ իրավաբանների 

ասոցիացիա:  

 

Լրացուցիչ տեղեկությունների համար կարող եք դիմել աշխատանքային օրերին՝ ժամը 9.00-18.00;  հեռ.՝ 540199; ֆաքս՝ 580299; URL՝ 

http://www.armla.am, http://ccd.armla.am, էլ. փոստ` info@armla.am: 
 

                                                                                            
Ծրագիրը ֆինանսավորվում  է 

Եվրոպական միության կողմից: 

Հայաստանում Եվրոպական միության 

պատվիրակություն 

Հեռախոս՝ +37410 54 64 94 

Հեռապատճեն՝ +37410 54 64 95 

Իրավաբանների հայկական 

ասոցիացիա  

Հասցե Նալբանդյան 7, բն. 2 Երևան, 

Հայաստան, 0010 

Հեռախոս` +37410 54 01 99 

Հեռապատճեն` +37410 58 02 99 

Եվրահանձնաժողովը ԵՄ գործադիր մարմինն է: Եվրամիությունն ունի 28 

անդամ երկիր, որոնք որոշել են աստիճանաբար կապակցել իրենց նոու-հաուն, 

ռեսուրսներն ու ուղիները: 50 տարվա ընդարձակման ժամանակահատվածում 

նրանք միասին ստեղծել են կայունության, ժողովրդավարության ու կայուն 

զարգացման տարածք՝ պահպանելով մշակութային զանազանությունը, 

հանդուրժողականությունը և յուրաքանչյուրի անկախությունը: Եվրամիությունը 

հանձնառու է կիսել իր ձեռքբերումներն ու արժեքները իր սահմաններից այն 

կողմ գտնվող երկրների ու ժողովուրդների հետ:  

 

http://www.armla.am/
http://ccd.armla.am/
mailto:info@armla.am

